
 

 

Leopoldo Rodríguez Puga e Xaime Óscar Iglesias Pérez, deputados do grupo provincial do 

BNG na Deputación de Ourense, ao abeiro da Lei da Administración Local de Galiza e 

demáis disposicións concordantes apresentan para debate e aprobación, se procede, polo 

Pleno da corporación, a seguinte MOCIÓN SOBRE O SERVIZO DE CIRURXÍA 

PEDIÁTRICA DO CHUOU 

 

EXPOSICIÓN DE MOTIVOS 

 

Durante os primeiros días do mes de outubro confirmouse a decisión do SERGAS de 

constituir unha área de servizo compartido para a zona sur de Galiza na área de cirurxía 

pediátrica, que na práctica supón que desde agora todas as familias de Ourense deberán 

desprazarse a Vigo cando precisen destes servizos, fora do horario matinal, cos perxuizos 

e situacións traumáticas que esta decisión poda supoñer. 

A decisión, explicaban desde a Xunta, tomouse para “optimizar os recursos” debido a 

“redución continuada da poboación infantil”. É dicir, a xuízo do PP, os nenos e as nenas de 

Ourense, como agora son menos, teñen menos dereitos, de aí que non pase nada se en vez 

de ser atendidos no hospital de Ourense, cando chegan cunha urxencia e precisan dunha 

rápida intervención, son obrigados a desprazarse a Vigo para ser atendidos nalgún centro 

sanitario desta cidade. 

Pensemos por un momento na angustia das nais e dos pais deses nen@s que chegados ao 

Hospital de referencia non atopan unha solución e o seu fillo ou filla debe ser trasladado 

nunha ambulancia medicalizada, co persoal facultativo necesario, a Vigo, onde será intervida 

e posteriormente hospitalizada. Pensemos nos gastos que os traslados e a hospitalización 

podan ocasionar, tanto para o SERGAS como para as familias, máxime tendo en conta que o 

servizo de cuirurxía pediátrica en Vigo xa está agora colapsado, polo que moitas 

intervencións son derivadas a outros centros privados concertados. 

Segundo o censo de 2011, en Ourense residían nese ano 12.706 nenos e nenas entre 0 e 14 

anos. Un número que para o SERGAS supón “unha redución continuada da poboación 

infantil”. 

Para o BNG fica claro que esta medida non se fai nin para “optimizar recursos”, nin como 

consecuencia da “redución da poboación infantil”. É un paso máis na senda do empeoramento 

planificado do Servizo Galego de Saúde, no deterioro estratéxico do público levado a cabo 



pola Xunta de Galiza e o goberno do Estado que ten, como fin último o incremento do 

negocio privado.  

 

 

 

Por todo isto, o BNG solicita do Pleno da Corporación provincial a adopción dos seguintes 

 

ACORDOS 

 

 Instar á Xunta de Galiza a que de xeito inmediato realice a contratación do 

persoal facultativo necesario para manter en Ourense a atención permanente ao 

servizo de cirurxía pediátrica e para que toda a actividade asistencial e 

cirúrxica derivada das necesidades da súa poboación se poida desenvolver en 

dito centro sen necesidade de derivar pacientes a outras áreas sanitarias. 

 Instar a Xunta de Galiza a que revogue a decisión de “unificación” do servizo de 

cirurxía pediátrica da área sanitaria de Ourense e de Vigo. 

 

  

 

Ourense, 12 de outubro de 2013 

 

 

 

 

 

Asinado: Leopoldo Rodríguez Puga                                          Asdo.: Xaime O. Iglesias Pérez 

 

 

 

 

 

 

 

 

 

 

 

SR. PRESIDENTE DA DEPUTACIÓN PROVINCIAL-OURENSE 

 



 


